मं.प.बै.सं.  २८।०७०
२०७० साल साउन ३१  गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. प्रधानमन्त्री तथा मन्त्रिपरिषद्को कार्यालय- राष्ट्रिय सतर्कता केन्द्रको लागि छुट्टै ऐन बनाउन विधेयक तर्जुमा गर्न सैद्धान्तिक स्वीकृति दिने ।  
2. अर्थ मन्त्रालय- अमेरिकाको वासिङ्टन डि..सि मा आयोजना हुने विश्वबैंक समूह र अन्तर्राष्ट्रिय मुद्राकोषको संयुक्त बैठकमा माननीय मन्त्रीको नेतृत्वमा सहभागी हुने ।
3. अर्थ मन्त्रालय- राजश्व छुट तथा सहुलियत विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  
4. अर्थ मन्त्रालय- सर्वोच्च लेखापरीक्षण संस्थाहरुको अन्तर्राष्ट्रिय संगठन (INTOSAI) को चीनको बेइजिङ्गमा हुने २१ औं महाधिवेशनमा महालेखापरीक्षक भानुप्रसाद आचार्यको नेतृत्वमा उपमहालेखापरीक्षक विमला सुवेदी र नायवमहालेखापरीक्षक विश्वनाथ रेग्मीसहितको टोलीलाई सहभागी गराउने ।
5. अर्थ मन्त्रालय- नेपाल-भारत क्षेत्रीय व्यापार तथा यातायात परियोजनाको लागि विश्व बैंकको अन्तर्राष्ट्रिय विकास संस्थाबाट उपलब्ध भएको सहायता रकम सच्याउने । मन्त्रिपरिषद्‍मा प्रस्ताव पेश गर्दा गरेको गम्भीर त्रुटितर्फ अर्थ मन्त्रालयका सचिवको ध्यानाकर्षण गराउने ।
6. गृह मन्त्रालय- विशिष्ट व्यक्तिको सुरक्षा (व्यवस्थापन) सम्बन्धमा व्यवस्था गर्न बनेको अध्यादेश,२०७० जारी गर्ने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने।   
7. परराष्ट्र मन्त्रालय- नेपाल र जनवादी गणतन्त्र चीनका हरूबीच स्थापित परामर्श संयन्त्रको दसौं बैठकमा सचिवको नेतृत्वमा भाग लिन पठाउने । 
8. युवा तथा खेलकुद मन्त्रालय– गीता श्रेष्ठलाई आर्थिक सहायता उपलब्ध गराउने।
9. रक्षा मन्त्रालय- नेपाली सेनामा रिक्त रथी पदमा उपरथी पवन बहादुर पाण्डेलाई बढुवा गर्ने ।  
10. रक्षा मन्त्रालय- उपरथी श्री प्रदिप विक्रम राणालाई पोर्ट भिला भानुआटुमा सञ्चालन हुने Pacific Area Senior Officer Logistics Seminar (PASOLS–42) मा सहभागी हुन पठाउने ।  
11. रक्षा मन्त्रालय- गैरकर राजस्वको दर परिवर्तन गर्ने ।  
12. वन तथा भू-संरक्षण मन्त्रालय- वासिङ्टन डि.सी.मा संचालन हुने तराई भू-परिधि कार्यक्रमको दोश्रो चरणको रणनीतिक योजना तर्जुमा सम्बन्धी बैठकमा तीन सदस्यीय टोलीको नेतृत्व गरी भाग लिन वन तथा भू-संरक्षण मन्त्रालयका सचिवलाई स्वीकृति दिने । 
13. वाणिज्य तथा आपूर्ति मन्त्रालय- श्रीलंकाको कोलम्बोमा आयोजना हुने साफ्टा मन्त्रिपरिषद्को बैठकमा सहभागिता गर्ने ।  
14. शान्ति तथा पुनर्निर्माण मन्त्रालय- राहत तथा पुनस्थापन इकाईलाई साविक बमोजिमको अधिकार दिई उक्त इकाईको  म्याद २०७१ साल, असार मसान्तसम्म थप गर्ने । 
15. श्रम तथा रोजगार मन्त्रालय- सामाजिक सुरक्षा कोष (व्यवस्थापन तथा सञ्चालन) (पहिलो संशोधन) नियमावली, २०७० स्वीकृत गर्ने ।       
16. श्रम तथा रोजगार मन्त्रालय- ब्राजिलको ब्रासिलियामा आयोजना हुने तेस्रो अन्तर्राष्ट्रिय बालश्रम सम्मेलनमा महानिर्देशकको खर्च मात्र नेपाल सरकारले व्यहोर्ने गरी माननीय श्रम तथा रोजगारमन्त्रीको नेतृत्वमा श्रम विभागका महानिर्देशक श्री कृष्णहरि पुस्कर कर्ण, नेपाल उद्योग वाणिज्य महासंघका सदस्य श्री उदयराज पाण्डे, अखिल नेपाल ट्रेड युनियन महासंघका उपमहासचिव श्री जगत सिंम्खडा र बाल विकास समाजका श्री युवराज रोक्काले भाग लिने ।  
17. सामान्य प्रशासन मन्त्रालय- आन्तरिक राजस्व विभागमा कार्यरत नेपाल विविध सेवाका सहसचिव वीरेन्द्रकुमार मिश्रलाई विज्ञान प्रविधि तथा वातावरण मन्त्रालय वा अन्तरगत रिक्त पदमा सरुवा गर्ने । 
18. स्वास्थ्य तथा जनसङ्ख्या मन्त्रालय- दक्षिणपूर्वी एशिया क्षेत्रका स्वास्थ्य मन्त्रीहरुको ३१ औं बैठक तथा विश्व स्वास्थ्य संगठनको दक्षिणपूर्व एशिया क्षेत्रको ६६ औं बैठकमा भाग लिन माननीय स्वास्थ्य तथा जनसङ्ख्या मन्त्री र सचिवले भाग लिने । गैरसरकारी क्षेत्रबाट प्रतिनिधित्व गराउन आवश्यक देखिएमा स्वयंले खर्च व्यहोर्ने शर्तमा सम्बन्धित मन्त्रालयले मनोनयन गर्ने ।
19. स्वास्थ्य तथा जनसङ्ख्या मन्त्रालय- नेपाल आदिबासी जनजाती महासंघका पूर्व  केन्द्रिय महासचिब प्रा. डा. ओम गुरुङलाई मृगौला रोग उपचारको लागि रु. ५,००,०००।– आर्थिक सहायता उपलब्ध गराउने । 
20. स्वास्थ्य तथा जनसङ्ख्या– गणेशबहादुर भण्डारीलाई औषधि उपचार वापत आर्थिक सहायता उपलब्ध गराउने। 
21. महोत्तरी जिल्ला जलेश्वर न.पा. ६ निवासी प्रगाश शाहको निवेदनलाई दृष्टिगत गरी निजको उपचारका लागि एक लाख पचास हजार रूपैयाँ आर्थिक सहायता उपलब्ध गराउने । 
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
मं.प.बै.सं.  २७।०७०
२०७० साल साउन ३१  गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

पूर्व प्रधानमन्त्री मरिचमान सिंह श्रेष्ठको २०७० साल साउन ३१ गते बिहान देहावसान भएकोमा दिवङ्गत आत्माको चिर शान्तिको कामना गर्दै शोकसन्तप्त परिवारजनप्रति हार्दिक समवेदना प्रकट गर्ने । स्वर्गीय श्रेष्ठको पार्थिव शरीरलाई सम्मानका साथ शवयात्रासहित दाहसंस्कार गराउने प्रयोजनका लागि गृह मन्त्रालयले देहायबमोजिमको व्यवस्था मिलाउने-
(1) शव वोक्ने आठजना, नेपाल प्रहरीबाट,
(2) अन्तिम संस्कारको समयमा एक सेनामुख, स्कर्टपति प्रहरी निरीक्षकले गार्ड सलामी दिने, 
(3) माग भएमा दुई जना सहयोगी नेपाल प्रहरीबाट उपलब्ध गराउने ।

द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७० साल साउन २४  गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. प्रधानमन्त्री तथा मन्त्रिपरिषद्को कार्यालय- मन्त्रिपरिषद्का सम्माननीय अध्यक्षको प्रेस सल्लाहकारको मासिक पारिश्रमिक वृद्धि गर्ने ।  
2. प्रधानमन्त्री तथा मन्त्रिपरिषद्को कार्यालय- सार्वजनिक खरिद पुनरावलोकन समितिमा पदाधिकारीहरूको पारिश्रमिक वृद्धि गर्ने ।  
3. अर्थ मन्त्रालय- रूपैयाँ १००० दरहरूको नोटको डिजाइनमा परिमार्जन गर्ने स्वीकृति दिने विषयको प्रस्ताव फिर्ता गर्ने ।
4. अर्थ मन्त्रालय- नेपाल-भारत विद्युत प्रशारण तथा व्यापार आयोजना (थप लगानी) को लागि विश्व बैंक समूहको अन्तर्राष्ट्रिय विकास संस्थासंग हुने ऋण सहायता सम्बन्धी सम्झौता पत्रमा हस्ताक्षर गर्ने अख्तियारी प्रदान गर्ने । 
5. अर्थ मन्त्रालय- ऊर्जा क्षेत्र आयोजना तयारी सुविधाको लागि एशियाली विकास  बैंकबाट अनुदान सहायता प्राप्त गर्न वार्ता टोली गठन गरी अबण्डामा रकम न्यूनतम राख्ने, वैदेशिक भ्रमण नराख्ने, स्वदेशी वस्तु वा सेवा खरीदमा प्राथमिकता दिने गरी वार्ता गर्न अख्तियारी  दिने ।
6. ऊर्जा मन्त्रालय- श्रीलंकाको अनुराधापुरामा आयोजित 2nd International Conference on Water Cooperation for Community Development मा सहभागी हुन ऊर्जा मन्त्री र मन्त्रालयका एक जना अधिकृतलाई पठाउने ।
7. गृह मन्त्रालय- नेपाल नागरिकता नियमावली, २०६३ को अनुसूची (१) मा संशोधनका लागि प्रस्तावित अनुसूचीलाई स्वीकृति प्रदान गर्ने विषयको प्रस्ताव – मन्त्रिपरिषद्, विधेयक समितिमा छलफल गरी पेश गर्ने ।
8. गृह मन्त्रालय- अस्थायी दरबन्दी श्रृजना ।
9. गृह मन्त्रालय- प्रमुख निर्वाचन आयुक्त नीलकण्ठ उप्रेतीको भ्रमणको स्वीकृति गर्ने ।
10. परराष्ट्र मन्त्रालय- बी.पी. कोइराला नेपाल-भारत प्रतिष्ठानको अक्षय कोष वृद्धि गर्ने ।
11. भौतिक पूर्वाधार तथा यातायात मन्त्रालय- सहसचिव हरिओम प्रसाद श्रीवास्तको राजीनामा स्वीकृत गर्ने ।
12. रक्षा मन्त्रालय- प्राविधिक सहायकरथी  डा. शिव बहादुर वस्न्यातको पदावधि थप गर्ने  ।
13. वन तथा भू-संरक्षण मन्त्रालय- माथिल्लो त्रिशुली-१ जलविद्युत आयोजना संचालनको लागि वन क्षेत्रको जग्गा प्रयोग गर्न दिने ।
14. वन तथा भू-संरक्षण मन्त्रालय- हेवाखोला "ए" जल विद्युत आयोजना संचालन गर्न वन क्षेत्रको जग्गा प्रयोग गर्न दिने ।  
15. शान्ति तथा पुनर्निर्माण मन्त्रालय- शान्ति तथा पुनर्निर्माण मन्त्रालयअन्तरगत सञ्चालित आयोजनाहरूमा विगतकै दरबन्दीलाई र विगतदेखि कार्यरत अस्थायी कर्मचारीलाई मात्र कायम राखी नयाँ भर्नाद्वारा पदपूर्ति नगर्ने गरी अस्थायी दरबन्दी सिर्जना गर्ने ।
16. शिक्षा मन्त्रालय- निजामती सेवा ऐन, २०४९ को दफा २०क अनुसार रामहरि श्रेष्ठलाई एक तह माथिको पदमा  वढुवा गर्ने ।
17. सङ्घीय मामिला तथा स्थानीय विकास मन्त्रालय- विश्व आदिबासी दिवस मनाउन आर्थिक सहयोग उपलव्ध गराउने ।
18. सहरी विकास मन्त्रालय- खानेपानी महशुल निर्धारण आयोगका अध्यक्ष हरीप्रसाद शर्माको विदा स्वीकृति  विषयको प्रस्ताव अस्वीकृत गर्ने ।
19. सामान्य प्रशासन मन्त्रालय- कम्प्युटर अधिकृत पदमा बढुवा भएका कर्मचारीहरुको नेपाल प्रशासन सेवा, सामान्य प्रशासन समूहमा सेवा परिवर्तन गर्ने विषयको प्रस्ताव – मन्त्रिपरिषद्, विधेयक समितिमा छलफल गरी पेश गर्ने । 
20. सामान्य प्रशासन मन्त्रालय- मित्र प्रसाद खतिवडालाई थप आर्थिक सहायता उपलब्ध गराउने ।
21. स्वास्थ्य तथा जनसङ्ख्या मन्त्रालय- औषधि उपचार वापत भावना वस्नेत र भूपिन बस्नेतलाई आर्थिक सहायता उपलब्ध गराउने ।
22. नेपाल सरकार, मन्त्रिपरिषद्को निर्णयानुसार विभिन्न निकायमा नियुक्त भई बहाल रहेका पदाधिकारीहरूको पारिश्रमिक सुविधा सम्बन्धमा विभिन्न पदनाम सरह (जस्तै सहायकमन्त्री सरह, विशिष्ट श्रेणी सरह आदि) को पारिश्रमिक दिई आएकोमा आ.व. ०७०/७१ को बजेट वक्तव्यबाट राष्ट्रसेवकको तलब भत्ता बृद्धि गरिएको हुँदा त्यस्ता पदहरूमा सो बृद्धि बमोजिम तलब भत्ता कायम गर्ने व्यवस्था अर्थ मन्त्रालयले मिलाउने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
